
dakShiNAmUrtistotra from Suta Samhita

దక్షిణామూర్తిస్తోత్రం  సూతసంహితా

ప్రలమ్బితజటాబద్ధం   చన్ద్రరేఖావతంసకమ్  ।
నీలగ్రీవం  శరచ్చన్ద్రికాభిర్విరాజితమ్  ॥ ౧॥
గోక్షీరధవలాకారం చన్ద్రబిమ్బసమాననమ్  ।
సుస్మితం సుప్రసన్నం  చ స్వాత్మతత్త్వైకసంస్థితమ్   ॥౨॥
గఙ్గాధరం  శివం శాన్తం లసత్కేయూరమణ్డితమ్  ।
సర్వాభరణసంయుక్తం సర్వలక్షణసంయుతమ్ ॥ ౩॥
వీరాసనే సమాసీనం వేదయజ్ఞోపవీతినమ్  ।
భస్మధారాభిరామం తం నాగాభరణభూషితమ్ ॥ ౪॥
వ్యాఘ్రచర్మామ్బరం  శుద్ధం  యోగపట్టావృతం  శుభమ్ ।
సర్వేషాం ప్రాణినామాత్మజ్ఞాపస్మారపృష్టతః    ॥ ౫॥
విన్యస్తచరణం సమ్యగ్ జ్ఞానముద్రాధరం   హరమ్ ।
సర్వవిజ్ఞానరత్నానం  కోశభూతం సుపుస్తకమ్ ॥౬॥
దధానం సర్వతత్త్వాక్షమాలికాం కుణ్డికామపి  ।
స్వాత్మభూతపరానన్దపరశక్త్యర్ధ   విగ్రహమ్  ॥ ౭॥
ధర్మరూపవృషోపేతం ధార్మికైర్వేదపారగైః   ।
మునిభిస్సంఋతం మాయావటమూలాశ్రితం  శుభమ్ ॥౮॥
ఈశానం సర్వవిద్యానామీశ్వరేశ్వరమవ్యయమ్ ।
ఉత్పత్త్యాదివినిర్ముక్తం ఓఙ్కారకమలాసనమ్ ॥౯॥
స్వాత్మవిద్యాప్రదానేన  సదా సంసారమోచకమ్ ।
రుద్రం  పరమకారుణ్యాత్సర్వప్రాణిహితే  రతమ్ ॥ ౧౦॥
ఉపాసకానాం సర్వేషామభీష్టసకలప్రదమ్   ।
దక్షిణామూర్తిదేవాఖ్యం జగత్స్వర్గాదికారణమ్  ॥ ౧౧।
సమాగత్య మహాభక్త్యా దణ్డవత్పృథివీతలే  ।

దక్షిణామూర్తిస్తోత్రం  సూతసంహితా

ప్రణమ్య  బహుశో దేవం సమారాధ్య యథా బలమ్ ॥ ౧౨॥
రుద్ర యత్తే ముఖం తేన దక్షిణం పాహి మామితి ।
ఉక్త్వా పునః పునర్దేవం  పూజయామాస భక్తితః ॥ ౧౩॥
॥ ఇతి సూతసంహితాన్తర్గతమ్  దక్షిణామూర్తిస్తోత్రమ్  ॥

Encoded by Venkata sriram P, venkatasriramp at yahoo.in

Proofread by Sunder Hattangadi

dakShiNAmUrtistotra from Suta Samhita

pdf was typeset on September 8, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

